
Şəkiyə səmimi qəbula görə təşəkkür edirik. Nə gözəl yer! Nə gözəl şəhər! (Səfirin 

Azərbaycan dilində sözləri) 

Bu yer haqqında eşitmiş, saray haqqında oxumuşdum, ancaq gəlib buranı öz 

gözlərinlə görmək diqqətəlayiqdir. Şəki Xan Sarayı əsl milli xəzinədir. 

Bu yer təkcə Azərbaycan üçün deyil, həmçinin dünya üçün bir xəzinədir. 

Belə xəzinəni bərpa etmək və qorumaq olduqca vacibdir. Abidə və tarixi binaların 

hər zamankindən daha çox qorunmağa ehtiyacı olduğu dünya əhalisinə məlumdur. 

Dövlət Departamenti və Heydər Əliyev Fondu kimi Azərbaycan institutları 

ümumdünya irsi xəzinələrini qorumaq üçün fəaliyyət göstərir. Məsələn, bizim 

səfirlik Quba Hamam kompleksini bərpa etmək üzərində işləyir. 

 

Prezident Əliyev haqlı olaraq, Azərbaycan iqtisadiyyatının şaxələnməsinə diqqət 

göstərir. Turizm Şəkinin böyük gücüdür, ancaq bu Saray eyni zamanda İpək 

Yolunun tarixi əhəmiyyətini, həmçinin Azərbaycanın nəqliyyat dəhlizi kimi 

bərpasının potensial təsirini göstərir. Gözəl şüşə pəncərələri gördüm. Sarayın 

otaqlarını işıqlandıran, Venesiyanın ticarətə töhfəsi vitraj Qafqaz dağlarının 

ətəyində özünə yer edib. İqtisadiyyatın turizm, nəqliyyat və digər sahələrə 

şaxələnməsində Azərbaycana kömək etmək ideyasına sadiqik. Azərbaycan tarixən 

nəqliyyat dəhlizi olub və gələcəkdə də yenidən ola bilər. 

 
 

 “Gələrsən-görərsən” qalasının tarixçəsini eşitdim – farslar Şəki xanlığını almağa 

gələndə Şəki xanı belə söyləmişdir: “Gələrsən, görərsən”. Bununla da Şəki 

müstəqil qalır. Azərbaycan sarsılmaz müstəqillik yolu saldığı şəkildə Şəki də 

müstəqil qüvvəyə çevrilir. Birləşmiş Ştatlar hər zaman Azərbaycanın yanında olub 

və olacaq. Güclü demokratik, müstəqil Azərbaycan görmək arzusuyla. 


